
Лидия КОВАЛЮК ячӗ чӑваш поэзине юратса ву- 

лакансемшӗн паллӑ ят. Вӑл халиччен виҫӗ кӗнеке 
кӑларнӑччӗ. Малтанхи тапхӑрта ытларах ачасем 
валли ҫыратчӗ. Юлашки ҫулсенче аслӑрах ҫулсенчи- 
сене те “аса илчӗ” курӑнать. Унӑн хальхи сӑввисен- 
че хӗрарӑмла ачашлӑх, ҫепӗҫлӗх, ырӑ кӑмӑллӑх 
тыткӑна илет. Мӗн ҫывӑхлатать-ши ҫынсене? 
М ӗнле туйӑм? Паллах, юрату. Юрату 
кӑткӑслӑхне, тепӗр чух унӑн ӑнлантарса та пама 
ҫук ыйтӑвӗсене Лидия Ковалюк хӑйӗн пултарулӑхӗ- 
пе уҫса пама пултарать е тӗрӗс ҫул ҫине кӗртсе 
ярать.

Лидия Ковалюкӑн малашлӑхӗ пысӑк, ҫитӗнӳллӗ. 
Эпир, унӑн пултарулӑхне юратакансем, пӗр сӑмах 
ҫеҫ калама пултаратпӑр: ӑнӑҫу!

Ӑнӑҫу сана, Лидия!.. . Ц -  3)^

” ^  ,ӐҪрий-,А! ЦАШ, Чӑваш Республикин
ПРОВЬ , ьЮ ^В^ванов ячӗллӗ Государство 

^  ЛРӳ^Щ^У^оуреачӗ, поэт.



Лидия Алексеевна КОВАЛЮК-АНТИПОВА Пата- 
рьел районӗнчи Алманча ялӗнче ҫуралнӑ. Вӑтам шкул- 
та вереннӗ. Чӑваш Патшалӑх университечӗн историпе 
филологи факультечӗнчен вӗренсе тухнӑ. Ачасене чӑваш 
чӗлхипе литератури вӗрентнӗ, комсомолта ӗҫленӗ, ҫам- 
рӑксен общежитийӗнче воспитатель пулнӑ. Хальхи 
вӑхӑтра Республикӑри кӗнеке юратакансен обществине 
ертсе 'пырать. Лидия Алексеевна Ковалюк — Раҫҫей 
Журналисчӗсен Союзӗн членӗ.

Унӑн чи пирвайхи сӑввисем стена хаҫатӗнче пичет- 
леннӗ,,каярӑхпа “Авангард” хаҫатра кун ҫути курнӑ.

Лидия Ковалюк “Ырӑ кун” , “Тавах ачам”, “Ҫурхи 
вӑй” кӗнекесен авторӗ. Унӑн калавӗсем шкул програм- 
мине те кӗнӗ.

Поэтессӑн произведенийӗсем “Тӑван Атӑл”, “Ялав”, 
республикӑра тухса тӑракан журналсенче, хаҫатсенче час- 
часах пичетленсе тухаҫҫӗ.



М ан Тӑван ҫӗршывӑм — тулӑх хирсенче — 
текенсем чӑтма ҫук кӑмӑла хуҫаҫҫӗ.
М ан Тӑван ҫӗршывӑм — хамӑр хирсенче: 
Чухӑн-и? Пуян-и? Пулмӗ вӑл хуҫасӑр.

Хам йӑхсем вӑй илнӗ ҫӗрш ыва мансан, 
эп кама-ш и кирлӗ? Калама пӗлместӗп.
Эс, Тӑван ҫӗршывӑм, тухмӑн ман асран: 
сан пекки тек пур-ши? Пӗртте ӗненместӗп.

ТӐВАН
ҪӖРШЫВ



Чӑваш ҫӗршыве — пирӗн кил, 
Вӑл манш ӑн ӗмӗрех тӑван. 
Тӑван ҫӗрш ыв пилленӗ пил 
пире упранӑ ачаран.

Пире ҫуратнӑ ҫӗр аннен 
ыр кӑмӑлне пула ялан 
Эпир те ӑш ӑ ҫуркуннен 
Сар хӗвелне манса кайман.

Сар хӗвеле юратнӑран 
Эпир ӳсетпӗр савӑнса.
Кӑвак тӳпемӗр хуралсан, 
Эпир ҫӳретпер хурланса.

Кашни кил-йы ш  хӗвел сӑнне 
упрас пулсан ҫак тӗнчере, 
Ҫын курмӗ вӑрҫӑ пушарне, 
телейлӗн тапӗ ик чӗре...

ЧӐВАШ ҪӖРШЫВӖ



АЛМАНЧӐ ГИМНӖ

1. Юратнӑ аслӑ ял Алманчӑ 
Пуриншӗн ырлӑх эс пурри.
Эс пирен савнӑҫ, пирен шанчӑк, 
Хевте ҫӑлкуҫӗ, чун юрри.

Хушса юрламалли;
Эс руррипе эпир телейлӗ,
Эс пуррипе эпир илемлӗ.
Ҫулсем васкаччӑр — ӗмӗрех 
Алманчӑ пирӗн чӗрере.

2. Эпир пӗрне-пӗри халь ҫывӑх 
Савса чӗнетпӗр: “Тус... Тӑван”. 
Тӑван Алманчӑ. пул эс сывӑ, 
Хӑватланса эс пыр ялан.

Хушса юрламалли:
Эс пуррипе эпир телейлӗ,
Эс пуррипе эпир илемлӗ.
Ҫулсем васкаччӑр — ӗмӗрех 
Атманчӑ пирӗн чӗрсре.

3. Яту-чапу инҫе сан кайтӑр, 
Янратӑр юрӑ-кӗвӗре 
Маттур пулма сӑмах паратпӑр 
Эпир куллен мӗнпур ӗҫре.

Хушса юрламалли:
Эс пуррипе эпир телейлӗ,
Эс пуррипе эпир илемлӗ.
Ҫулсем васкаччӑр — ӗмӗрсх 
Алманчӑ пирӗн чӗрере.



МАНСА КАЙМАН САНА, 
АЛМАНЧӐ!

Эп ҫуралнӑ ял Алманчӑ 
Сӑрт ҫине вырнаҫнӑскер,
Те мана пачах та манче?
Тӗресне пӗлместӗп-ҫке!

Сулхӑнне чӗнет ир-каҫӑн 
Ял тулли лаш тра йӑмра.
Ман ҫинчен те шухӑшлаҫҫӗ 
Йывӑҫсем ҫак вӑхӑтра.

Ш ӑнкӑртамӑн* янӑравлӑ 
Юхӑмне итле-итле 
иртнӗ вӑхӑтӑн пит шавлӑ 
Пурнӑҫне курас килет.

Ҫакӑнта вылянӑ-ӳснӗ 
Пирӗн ӳсӗм — ҫӗн малаш.
Хурлӑхне те курнӑ, тӳснӗ 
Килӗшӳллӗ тус-юлташ.

Эп ҫуралнӑ ял Алманчӑ —
Сӑрт ҫинчи илемлӗ ял ,—
Тавтапуҫ! Эс патӑн ш анчӑк,
Патӑн тӳсӗмлӗ вӑй-хал.



Тӗмӗн чул маттур хӗр-каччӑ 
Лс пухсассӑн шкулунта 
Ҫӗнӗ ҫул умра шыратчӗ,
Парӑм пур сан умӑнта.

Т ен, йӗплет пуль ял кахалӗ 
Ман ҫинчен аса илсе:
“ Вӑл хула майри-ҫке халӗ? 
М ӗн тӑвать кунта килсе?”

Сӳгӗк ӑс вӑл ӗмӗрне те 
Тӗк тӑраймӗ, тупата!
...Тунсӑх ҫулӗпе вӗҫтертӗм 
Эп, Алманчӑ сан пата!

*Шӑнкӑртам— ҫырма ячӗ.



Эп пырса кӗретӗп Алманча 
кун ҫути хаваслӑн сарӑлсан. 
Урамра чупать ача-пӑча, 
е тарать вӑл вӑтанса манран.

Те мана “вӗрентекен” тесе 
ютшӑнаҫҫӗ пуль мана курсан. 
Вӗсене чунтан хӗпӗртесе 
ӑшшӑн ачашлассӑм килчӗ ман.

Аякра куккукӗ авӑтать, 
курӑнать чиркӳ тӑрри малта. 
Чан сасси асамлӑн янӑрать, 
карчӑк-кӗрчӗк ун патне утать.

Улӑхри кӗтӳҫ шӑхличӗ те 
Кӑмӑла уҫса ярать кӗҫех.
Тӑван ял ҫунатлӑ ӗмӗте 
ҫӗклесе хир инҫетне вӗҫет.

Ҫавасем туптаҫҫӗ улӑхра,
Ҫут тӗнче мана куҫран пӑхать. 
Чӗрери асамлӑ шӑплӑхра 
Эп тӑнлатӑп хамӑн халӑха.

*  *  *



ПАТӐРЬЕЛӖМ.

Эс илемлӗ, Патӑрьелӗм,
Эсӗ пирӗншӗн — ҫӑтмах.
Ман чӗрем, ҫуралнӑ енӗм,
Т ек тапать пӗр саншӑнах.

Юхан шыв, уй-хир, пур вырӑн, 
Айлӑмсем, тӳремлӗхсем — 
Пӗтӗмпех хитре те ырӑ, 
Ҫӗкленеҫҫӗ ӗмӗтсем.

Тӑсӑлать ав Пӑла шывӗ,
Вӑл пӗрре ҫак тӗнчере.
Ун ҫинчен халь юрӑ хыв эс — 
Вутланса тӑрать чӗрем.

Ман тӑван чӑваш чӗлхийӗ 
Илтӗнсе тӑрать кунта.
М ӗнешкел чӑваш юррийӗ!— 
Кашниех-ҫке янратать.

Ҫиҫнӗ чух ҫӳлте хӗвелӗ,
Ҫутӑ пулнӑ чух куҫра 
Эп тӑван ене хисеплӗп,
Халӑхӑм ялан асра.

Апрель 1998 г.

Эй, чӑваш ҫынни! Часрах, часрах вӑран. 
Ҫывӑрса выртассӑн пусмӑртах пулан. 
М ӗншӗн сас памастӑн, мӗншӗн тӗлӗрен, 
Тен, чӗмсӗрленсе эс вӑй пухан куллен?

Ӗлӗкрен эс пулнӑ пит хастар, ӗҫчен 
Халӗ те, маттур эс, аптраман тавраш! 
Патгӑр чунлӑ халӑх! Вӑрансам, ҫӗклен! 
Хӑвӑн вӑй-хална халь кӑтартсам, чӑваш.

* * *

ЧӐВАШ ХАЛӐХНЕ.

Эй, тӑван халӑхӑм,
Санпа ман шухӑшӑм, 
Санпа ман кӑмӑлӑм,
Эс сывлӑхлӑ пулсан,
Эп те сывах ялан.
Упра эс чӗлхӳне,
Ан пӗттӗр ӗмӗрне.
Ш анатӑп эп ҫакна,
Калатӑп чунтанах,
Эп санӑн инкекне 
Илетӗп хам ҫине.
Эс тунӑ ҫитӗнӳ —
Вӑл маншӑн хӗпӗртӳ.
С ана чыс та мухтав, 
М анран пит пысӑк тав!

Апрель 1998 г.

Вӗҫеҫҫӗ манӑн шухӑшсем 
Тӑван яла, тӑван ҫӗре.
Тӑван ҫӗршывӑн уй-хирне, 
Тӑван ҫӗршывӑн вӑрманне.

Пырса кӗретӗп Алманча, 
Кӗтсе илет ял-йыш  мана. 
Тус-тӑвансем, тантӑшӑмсем 
Чун пек кӗтеҫ мана кунта.

Чун-чӗререн ӑш кӑмӑлпа 
Кураҫ вӗсем паян мана. 
Куратӑп эп чӑваш ҫӗрне, 
Туятӑп эп чӑваш яш не.

Чӑваш юрри паян янрать 
Ман чӗрере хавхалануллӑн. 
Ҫӗнелнӗ халӑхӑм, ш анап, 
Эс ӗмӗрех телейлӗ пулӑн.

* * *

Пысӑк мар эс, пӗчек ш ыв кӑна. 
Чулсене ҫӑватӑн эс, вылятӑн.
Ачасем пек шавлӑн кунӗпех — 
Ш авламасӑр, ш ӑппӑн ҫеҫ юхатӑн.

Лҫталла васкатӑн эс, чупатӑн? 
Аякра-и сан каяс ҫулу?
Тен, малта пысӑк чулсем нумай пуль. 
Тен, каяс ҫулна хуплаҫҫӗ пуль.

Вӗсене пухса вӑйна ҫӗтерӗн,
Тен, кайсан-кайсан — ҫухалӑн та? 
Ш ӑнкӑртамӑм, савнӑ Ш ӑнкӑртамӑм, 
Сан яту ҫапах ҫухалмӗ тек.

Илтӗнет-ҫке, ш ӑнкӑртатнӑ евӗр 
Сан хитре яту хӑлхасенче.
Ҫук, темле пулсан та хатӗр эпӗр 
Упрама ятна чӗресенче.

* * *

Ман Ш ӑнкӑртам ҫыранӗсем тавра 
Чӗр ҫӑлкуҫсем чылай, хӑвах куран. 
Ҫӑлкуҫ патне ак  эп пырса тӑратӑп, 
Хумханнӑ кӑмӑлпа ӑна тӑнлатӑп.

Асаттесем юратнӑ ҫак ҫӑла —
Кунта ватш -вӗтти куллен вӑй илнӗ. 
Сипленӗ йывӑр суранне ялан,
Асамлӑ шыв, туятпӑр, чӑн та, пиллӗ.

Ҫӑмӑлах мар ҫав ӗлӗк пулнӑ пурнӑҫ; 
Ҫынсем тертленнӗ вӑрманта, хирте. 
Хавас хӗлхемӗ сӳннӗ, ҫитнӗ хурлӑх, 
Яла пулӑшайман ҫӑл шывӗ тек.

Юрлать ҫӑлкуҫӗ, кӗвӗ кӗвӗлет,
Хавал парса мана ӗнентерет:
“Чӑваш поэчӗ эс! Мала пӑхатӑн,
Хӑв халӑхна та ҫул тупса паратӑн” ,

Ман Ш ӑнкӑртам ҫыранӗсем тавра 
Чӗр ҫӑлкуҫсем чылай, хӑвах куран: 
Вӗсем тӑвансене аса илеҫҫӗ,
М ана та, хӑй хӗрне, телей пиллеҫҫӗ..

* * *

Кун ҫути килетех,
Ҫар хӗвел тухатех!
Хура вӑй парӑнать, 
Тӗрӗс пурнӑҫ пулать.

Ҫӗр ҫинче мӗн шырать 
Ҫын тени тӗнчере? 
Ыррине пит шанать 
Кӗтет ҫӗн ӗмӗре.

Анчах ӗмӗр хапхин 
Уҫма ҫук сӑлӑпне. 
Ҫыннӑн пур ҫав хуйхи, 
Тупаймасть ирӗкне.

Хӗсӗнсе ларнӑскер 
Пӗр пӗччен тӗрмешет. 
Хура вӑй ҫеҫ — тискер ■ 
Этеме хӗстерет.

Таврара пӗтӗмпех 
Й ынӑш ни, макӑрни. 
Пур енчен ӗҫ ҫынни 
Чӗререн тарӑхни.

* * *

ҪЕҪПӖЛ МАЛАШӖ

Вӗсем ҫитрӗҫех!— Ҫеҫпӗл кӗтнӗ 
Ҫут ӑслӑ чӑваш ачисем.
Вӗсем пур чухне ш анчӑк пӗтмӗ,
Вӗсем — самана сассисем.

Аихи, Теветкел, Петӗр Эйзин 
Тата Сементер те Айдаш 
Халь пулчӗҫ ӑста кӗнекеҫӗ:
Вула та хак пар, тус-юлташ.

Энтип Ваҫҫине те хаваслӑ 
Куҫпа вуласа киленсен,
Эп калӑп тата ҫирӗп саслӑн:
— Ан юлӑр кун-ҫул уттинчен!

Ку — Ҫеҫпӗл сӑмахӗ!
Ҫапах та
Вӑл пирӗн сӑмах, тусӑмсем,
Пире ҫӗкленӳллӗ вӑй патӑр 
Ҫӗн шухӑш тата чӗр сӑнсем.

Усман-ха пуҫне пирӗн халӑх —
Пӑхать ҫивӗч куҫлӑн мала.
Ҫынсен куҫӗнчен чӑр! пӑхмалӑх (3 —Д А п Л л  
Туптар-и эппиц_ӑс-хала?!  '



“Хастарлӑ, хыт утӑмлӑ пулӑр, 
Ҫӗршывӑн хастар ачисем!”—
Тесе те калар пултарулӑх 
Ҫулне шыраса, тусӑмсем.

Тӗнче илемне те туяр-и, 
тупар-и сӑнарлӑ сӑмах?
Лсталӑх вӑл — ш анчӑк кӑварӗ: 
“ Кам “Ҫук!” тет — ун чунӗ чӑлах!

Ку — Ҫеҫпӗл сӑмахӗ!
Ҫапах та
Вӑл пирӗн сӑмах, тусӑмсем,
Вӑл ӳсӗм ҫулне такӑрлаттӑр,
Вӑй илтӗр юратнӑ чӗлхем!

Кайӑк хурсем вӗҫеҫҫӗ тӳпере,
Инҫе ҫула каймаш кӑн вӗсем тухнӑ, 
Тулта кӗрхи ҫанталӑк, ку ман вӑхӑт, 
Эп чӗререн кӗтетӗп кӗр кунне.

Октябрьте эп килнӗ ҫӗр ҫине, 
Гороскопа пӑхсассӑн эп — Виҫе. 
Ҫак пурнӑҫа виҫсе танлаштаратӑп, 
Пур хурапа шурра виҫсе тухатӑп.

Кӗр ҫумӑрӗ чашлатгарса иртсен 
Вӑхӑтлӑха тӳпе кӑш т уҫӑлать.
Лшши те сахал мар пек ак кӑҫал, 
Ҫапах чуна сив ҫумӑр пусмӑрлать.

* * *

АСЛӐ АЛМАНЧӐ, 
ЭС МАН АСӐМРА.

Пуйӑссем таҫта ирте-ирте каяҫҫе,
Кайӑксем вӗҫеҫ Алманчӑ еннелле.
Хӑйсемпе пӗрле пымашкӑн сас параҫҫӗ. 
Сисрӗҫ туйӑма, пӗрле вӗҫес килет.

М ан ҫуралнӑ ялӑм, Аслӑях Алманчӑ,
Эс туятӑн-им халь хӑвӑн илемне?
Ҫуртусем капмар, кун пеккине курманччӗ, 
Хӳхӗм сад пахчийӗсем килсеренех.

Яланах пӗрле, санран пулман эп уйрӑм, 
Нихӑҫан манмастпӑр эпӗр пӗр-пӗрне, 
М алтанах сисмен те — тунсӑх пусрӗ, туйрӑм- 

I Ял енчен ӳкейнӗ ҫумӑр пӗрчине.

Сивӗ ҫумӑр капланса килес пулсассӑн,
Эс ҫакна пӗлсем: хурланӑп чунтанах.
Аслӑях Алманчӑ, эсӗ ман хавасӑм,
Сив ҫиле сирҫемччӗ, эп шанап сана.

Аслӑях Алманчӑ, эп сана асилӗп,
Эс хӗрӳ ӗҫре те савӑк юрӑра.
Ы рӑ ӗмӗтлӗн сана курмашкӑн килӗп, 
Нихӑҫан та тухмӑн манӑн асӑмран.

Черемрен шӑранса 
Ман тухать савӑк юрӑ, 
Ҫӗр ҫинчи каччӑсем 
Халь илтеҫҫӗ ӑна. 
Ю ррӑма итлесессӗн 
Патгӑрсем ӳссе тӑрӗҫ; 
Пӗчӗкки, пысӑкки — 
Пулӗҫ — пурте пӗрле. 
Анбҫ тинӗс тӗпне,
Ту ҫине те хӑпарӗҫ. 
Хирсенчен тинес тӑвӗҫ 
Ялесем чечекленбҫ. 
Ҫӗршыв ҫийбн хӑпарӗ 
Ялкӑшса ҫут хбвелӗ, 
Ирӗн пурнӑҫ хӗвелӗ — 
Кашнин пичӗ ҫинче 
Ялкӑшса хӗмленсе, 
Ҫуталса кӑна тӑрӗҫ.

* * *

Т ^ А Н  ЕН

Ман асрах-ха кунта выляни,
аш кӑнни,

Ват хырсен шӑплӑхне
киленсе сӑнани,

тӳпере ҫӑлтӑрсем йӑлтлатса
куҫ хӗсни,

Ман асрах-ха кунта ҫӑтмахра
пурӑнни.

Ман асрах-ха тӳпе,
кӑн-кӑвак курӑнни,

пӗлӗтсем чупнине тӗлӗнсе
ӑмсан11и.

Ах, ӑҫта-ши, ӑҫта шав
чупатӑр эсир?

Пӗлӗтсем — кӑтрисем, якисем,
хитрисем?

Манаймастӑп сана, тӑван ен,
тӑван хир.

Манма ҫук ытарми вӑрманне,
хыр енне.

Вӑй паратӑр эсир, пулӑшатӑр
эсир.

Ҫӗн халпа таптаратӑр
ялан чӗрене.

22



АННЕНЕ

Пире ӗҫчен пулма вӗрентрӗн, 
Ытарайми анне.
Эсех ӑс-хакӑла ҫӗнетрӗн: 
“Юратӑр ҫынсене!”

Пӗррехинче вилмех пуҫларӑн, 
Хавшарӗ сывлӑху.
Пире куҫран пӑхса каларӑн, 
Ҫаплаччӗ сӑмаху:

“Ан нӑшӑклӑр,
Чунри хӗвелӗм —
Эсир-ҫке, ачасем.
Эсир пулсан ҫеҫ эп ҫемьеллӗ, 
Эсир — ман ӗмӗтсем” .

Вара каларӗ Валя йӑмӑк:
— Ан вил, анне, тӳссем! 
Тӳссем!
Эп вӗренмесӗр тӑмӑп.
Кӗтсем кӑштах, кӗтсем.

Эп тухтӑр пулӑп.
Пур чиртен те 
Сыватӑпах сана...
Эп хамӑн йӑмӑка ӗнентӗм — 
Халь тухтӑр вӑл, чӑнах!

Сана лӑплантарма пӗлмерӗм, 
Хам ҫӑтрӑм куҫҫуле:
“Ҫыравҫӑ эп пуласшӑн!— терӗм. 
Тӗпчем, ӗҫлем куллен.

Сан кунҫулу ҫинчен те ҫырӑп, 
Юратнӑ ҫын — анне!
Ҫак ӗмӗте эп тытӑп ҫирӗп, 
Пилле ял сӑвӑҫне!...”

Пире итлерӗн эс, аннеҫӗм, 
Пиллерӗн ҫын пулма,
Хуллен, хуллен ҫулсем иртеҫҫӗ, 
Асӑнмалли нумай.

“Анне” тесе пире чӗнеҫҫӗ 
Халь хамӑр ачасем,
Пуласчӗ пирӗн те вӗсемшӗн 
Юратнӑ аннесем.

24



Тулта тӑман ҫавӑрттарать пер вӗҫӗм, 
Эпӗ пӳртре вырӑн ҫинче выртатӑп. 
Часах киленӗп эпӗ ыйхӑра —
Асамлӑ сас илтетӗп хӑлхара.

Таҫти-таҫти ҫӗрте пек эп ҫӳреп,
Лш хум ачашшӑн сӗртӗнет.
Вӗҫсе ҫӳрет пек юмахри чӗкеҫӗ,
Вӑл ӑш хумпа пит ҫепӗҫҫӗн пуплет.

Ун сассинче туятӑп эпӗ канлӗх, 
Ачаранпах паллатӑп ку сасса. 
Хавхалану та ирӗклӗх пиллет вӑл. 
Ш анатӑп савӑк пурнӑҫ пуласса.

* * *

ХӖР-ТАНТӐШӐМА
Алина Хрисанфовна Лукияновӑна

Пуҫласа санпа тӗл пултӑмӑр 
Аслӑ шкулӑн ҫемьинче. 
Пурӑнӑҫ ҫулне те тупрӑмӑр 
Конспектсем тӗпче-тӗпче.

Ма чӑвашӑн хӗрӗ-ывӑлӗ 
Пуҫласа курсан сана, 
Тӗлӗнсе ҫӳрерӗ тӑвӑллӑ 
Туйӑмпа сӑна-сӑна.

Куҫусен кӑвак хаваслӑхӗ 
Каччӑсен чунне кӑвак 
Ҫулӑмпа ҫунтарчӗ сасӑсӑр — 
Сисрӗн Эс ҫакна хӑвах.

Ҫеп-ҫемҫе чӗлхӳн тирпейлӗхӗ 
Парӑнтарчӗ кашнинех. 
Юмахри пике чиперлӗхӗ 
Ӑмсантарчӗ тем пекех.

Инкекре те пулӑшатӑн эс 
Тараватлӑ чӗлхӳпе.
Кун ҫинчен нумайӑш асӑнӗҫ 
Чӗрери асилӳпе.

Тен, Лаурӑн ҫӗн сӑнарлӑхӗ 
Килчӗ чӑваша санпа. 
Ӑмсануллӑ чун ҫеҫ тарӑхӗ 
Ҫак эпитетшӑн саспах.

Ку пулманччӗ чӑнлӑх тӗлӗкӗ! 
Йӑрӑс пӳллӗ пикене 
Туслӑхра пит лайӑх пӗлтӗмӗр, 
Куртӑмӑр ҫын илемне.

Пултаруллӑ журналист! Эсӗ! 
Пурӑнатӑн халӑх чӗринче. 
Чӑваш чӗлхине сӳнтермӗн 
Яту тӑрӗ ялан ҫӗкленсе.

Кун ҫинчен нумайӑш асӑнӗҫ 
Чӗрери асилӳпе.
Эс пурри, Алина, савӑнӑҫ, 
Куҫунта — кӑвак тӳпе!

Хӗрӗме “ирӗклӗ йӗркесем” 
ИРИНӐНА

П ин-пин алӑллӑ пулсан 
пин-пин аллӑмпа сана 
ыталӑттӑм хавас.
П ин-пин чӗре тапас пулсан, 
пин-пин чӗрем ӑш ш ипеле 
телейлӗ ӗмӗр сунӑттӑм,
Анчах ӑш чик темле ҫунсан та 
чӗре пӗрре ҫеҫ.
Мӗн тӑвас?

Тип йывӑҫ тымарне чӗртме те 
пултарӑн эс!
Сив ҫумӑрӑн сив чаршавне 
кӑвак хӗлхемлӗ куҫусем , 
шӑтарчӗҫ юратун сӳнми 
кӑварӗпе, чӗкеҫӗм.
Юратӑва ҫеҫ пайлама 
май ҫук, май ҫук.
Чӗре пӗрре ҫеҫ!
Мӗн тӑвас?

Тасалӑхна упрас тесе 
эс янкӑр тӳпере шыран 
юратнӑ ӑмӑрткайӑкна.
Туту кулать, туту чӗтрет

таса юратӑва курса 
ҫӗн шанчӑк тупнӑран.
Чун аслӑ та ҫунатлӑ 
пулсассӑн ҫеҫ ӑнланӑн, хӗрӗм: 
ҫунатлӑ шанчӑк — эсӗ ху.
Пӗрре хавас, тепре салху 
шухӑшсемпе ҫул шыраса 
ӑнланӑн эс ӑраскална: 
вӑл уҫӑ кӑмӑллӑ, чее.
Лҫтан килет-ш и ку сӑлтав? 
Калас-и? Хӑвӑнтан!
Чипер хӗрсен ш ӑпи — ик тӗрлӗ. 
Хуйха-суйха пайлас тесен, 
чӗре пӗрре ҫеҫ! М ӗн тӑвас?

Астйвӑм ҫырӑвӗ 
Тамара Васильевна

КУДРЯШОВӐНА! 
ҪӖНӖ ШӐМӐРШӐ ХӖРНЕ

Хӗр-тантӑшӑм!
Хугран-ситрен эп халь те 
Итлетӗп киленсе сан сассуна.
Эс — шӑпчӑк саслӑ!
Емӗрех ҫуталтӑр
Сӑну ман асӑмра — телей сунам!

Чун ӑшшине санра эп туйрӑм лайӑх,
Ыр канашлу ҫӑлатчӗ инкекрен.
Сан чӳречӳ сакки ҫинче саркайӑк 
Юрлатӑр ҫур ҫитсессӗн ирсерен.

Ҫӑлкуҫӗ пек таса ыр кӑмӑлушӑн 
Тав тӑвӑп ӗмӗр-ӗмӗр эп сана.
Лраскалун тивлечӗ пулӗ хушӑн,
Ҫав тивлете эп хам та ӑмсанам.

Сан чӗрӳнти пуян тӗнче нихҫан та 
Чухӑнланмасть.
Вӑл савӑнӑҫ парать
Ҫак самана ҫулне санпа, хӗр-тантӑш,
Ш ӑпа пӳрсен утса тухатпӑрах.

Ҫул телейне ҫӑлать тӑванлӑх, туслӑх — 
Кирлех-и кун пирки пит калаҫма!
Ш ӑл хӑйракан тӑш ман чери — ҫур пуслӑх, 
Пӗлет-и вӑл ырра сума сума?

Апла пулсан, ҫӗр хут, пин хут курсамччӗ 
Эс ҫӗмӗрт ҫурӑлса тӑкӑннине.
Ыр сунаканшӑн! сӳнмӗ ҫутӑ шанчӑк,
Вӑл ҫутрӗ пирӗн ӗмӗт ҫӑлтӑрне.

Мана вӗрентекен пӗрремӗш учительницӑна 
Куцыпина Валентина Николаевнӑна халаласа.

ҪАПЛИПЕХ-ХАӐС ПАРАТӐР

Хӑмӑр куҫлӑ, ҫивбчӗ ун вӑрӑм,
Яштака, хитре вӗрентекен 
Ӑс парса калать; вӗрен те тӑрӑш ,—
Куҫ илместпӗр эпӗр ун ҫинчен.

Кӑмӑлӑр ытла та ырӑран-ш и 
Т ек туртаттӑр хӑвӑрӑн енне.
Тав туса эп ҫакӑн пек каласшӑн:
Эсир пирӗн — иккӗмбш анне.

Апӑран тытса ҫырма вӗрентрер,
Чӑннипе — вӗрентрӗр пурнӑҫа.
Врач, ертӳҫӗ, лӗтчик ... 
ҫитӗнтертбр
Эпӗ хам та гухрӑм сӑвӑҫа.

Асӑмра ҫаплах умра тӑратӑр:
Хӑмӑр куҫлӑ, вӑрӑм ҫивбтпе.
Ачасем эпир сире тӑнлатпӑр,
Лсӑмра ҫаплах умра тӑратӑр:
Хӑмӑр куҫлӑ, вӑрӑм ҫивӗтпе.
Ачасем эпир сире тӑнлатпӑр,
Ӑс парса тӑратӑр ҫаплипех.

Тӳпере епле халь тӑралтаттарса, 
Савӑнса юрлаҫҫӗ ҫамрӑк тӑрисем. 
Тӑвалла утатӑп эпӗ савӑнса 
Аслӑ урамра уй-хир те вӑрмансем.

Савӑнса пӑхатӑп тӑван ял тавра, 
Пуҫӑмра выляҫҫӗ тӗрлӗ шухӑшсем. 
Манӑн килӗм, ялӑм — яланах чунра, 
Чӗрене ҫӗклеҫҫӗ ҫӗнӗ юррисем.

Таврара илемлӗ те паха сӑнсем, 
Чунӑмри тасалӑх ӳснӗҫем ӳсет.
Вӗҫ эс, ҫутӑ ӗмӗт, уҫлӑха ҫитсем, 
Пурӑнӑҫ сасси халь ыр тивлет пиллет.

* и= *

ҪУРКУННЕ

Пурнаҫ туйӑмӗ чуна ҫӗклерӗ. 
Аякра, лере — кӑвак инҫет. 
Емӗтре хирте вӗҫсе ҫӳрерӗм, 
Таврара халь ҫуркунне ҫиҫет.

Сар хӗвел те чечексем! Илемлӗ! 
Ҫут ҫанталӑк хӑвӑрт чӗрӗлет.
Кам маттур — вӑл яланах телейлӗ, 
Манӑн халӑх ӗҫ ҫинчен пуплет.

Чечексем те ӳсӗрӗлнӗ ахӑр 
Сывлӑмпа — ачаш ланаҫ ҫилпе. 
Киленсе вӗсем ҫине пӑхсамӑр — 
Пӗр екке лекетӗр вӗсемпе.

Ҫур юратакан ҫӗр хупӑрланчӗ, 
Илемленчӗ кавирпе — сӑна! 
Ҫӑлтӑрсен юмахӗсем каҫ-каҫӑн 
Ҫупӑрларӗҫ ман вӗри чуна.

АКӐШ

Пӗлӗтлӗ май каҫӗ таврара ,, 
Вут-хӗм тӗслӗ — куртар-и? 
Лапкӑ акӑшӑм хӑмӑшлӑхра 
Кӗвӗлет мухтав юрри.

Акӑшӑм чунтан ҫапла юрлать: 
Пит илемлӗ тӑван ен.
Ыйхӑма ҫухатнине пула 
Мантӑм Эп кану ҫинчен.

Аслӑ хурӑнлӑх-чӑрӑшлӑхра 
Сулхӑнра чун уҫӑлать.
Ялсенче лӑпкӑлӑхра 
Ӗҫпеле кун ӑсанать.

Кам халь туслӑх-юрату тупать - 
Ҫав телейлӗ ӗмӗрех.
Ҫирӗп шанчӑк чечекне ҫурать 
Ҫӗнӗрен те ҫӗнӗрен.

МАНӐН ҪӐЛТӐР

Кӑн-кӑвак тӳпере каҫсерен 
Ҫӑлтӑрсем пинӗн-пинӗн ҫунаҫҫӗ. 
Шурӑмпуҫ ерипен ҫӗкленсен 
Ш упкалса куҫӑмран ҫухалаҫҫӗ.

“Ҫӗр ҫинче манӑн ҫӑлтӑр пӗрре” 
Тейӗп санӑн сӑнна манаймасӑр. 
Санпала ҫамрӑкланнӑ чӗре 
Таптӑрах йӗксӗке пуҫ таймасӑр.

Манӑн ҫӑлтӑр ӳксен ӑнсӑртран 
Эпӗ туслӑх мӗнне те пач манӑп.
Эс манпа юнашар утнӑран 
Хӑруш мар сӑнсӑр кун ҫил-тӑманӗ.

Ҫут тӗнчере мана анчах 
Паран пек пурнӑҫ ӑшшине:
Тен, маншӑн ҫеҫ ҫуралнӑ эсӗ тӗнчере? 
Санпа пӗрле чухне час-час 
манатӑп пурнӑҫ нушине: 
тен, хамӑр телее тупмах

пӗрлешрӗ ик чӗре? 
Нихҫан сӳнми юратура 
ҫамрӑклӑха упра-упра 
куратпӑр шартлама хӗллех 

ҫурхи куна; 
ҫапах та ӗмӗр иртиччен 
эп сан тӳлек куҫусенче 
шанми чечек пулса юлам-и 

яланах?

*  *  *

ПАРСАМЧЧӖ САС

Вӗҫес килет — ҫунатӑм ҫук, 
Йӗрес килет — тухмасть куҫҫуль. 
Эп тунсӑх авӑрне путсах 
вилетӗп пуль? 
парсамччӗ сас!

Хуллен иртет ман вӑтану 
Хуллен иртет ман ютшӑну. 
Манран писсен те ҫав-ҫавах 
юлать асаплӑ туртӑну.

Ҫакна пӗлсех эп сан ятна 
пӑшӑлтатӑп ӑшӑмра.
Юратури чун асапне 
Куратӑп тӗкӗрти сӑнра.

Эс, ҫамрӑклӑх, килен пӗрре! 
Антив, эс вӑйлӑ пулинех,
Ҫак юрату тӗнчи пӗрех 
Ҫӗнтерчӗ манӑн чӗрене.

Ҫӗмӗртсем ш ап-ш урӑ
ҫеҫкере ларнӑ пек 

Эсӗ, пурнӑҫ, хӳхӗм-ҫке 
сӗре,— терӗм эп.

Ш ӑпчӑк юрласассӑн пахчара 
сан куллу 

тем систерчӗ. М ӗн-ш и 
вӑл ара?! Тӗлпулу!
Ш ӑнкӑр-шӑнкӑр шыв юхса иртет урамра, 
Лшӑ сӑмахна чӗрем кӗтет.

Йӑлӑмра.
Юратусӑр пур-ши ҫич ютсен 

тус-тӑван?
Ӗмӗр вӑрӑм пултӑрччӗ тесе 

кӗлтӑвам.

*  *  *

ҪУРХИ ВӐЙ

Шартлама хӗл иртрӗ, 
Ҫитрӗ ҫуркунне. 
Ш ыв-шуртан уй типрӗ, 
тупрӗ хӑй сӑнне.

Симӗс пурҫӑн евӗр 
хумханан калча 
кӑмӑла сисмесӗр 
Ҫупӑрлать час-час.

Ҫамрӑк сӑвӑҫ чунӗ 
Ҫур чечекӗ пек.
Эп пӑлханӑп, ҫунӑп,— 
ма пулам, сивлек?

Ентешсем ӗҫлеҫҫӗ 
уй-хирте, ялта 
П''оасем ӳсеҫҫӗ 
ваи-хӑват пуртан.

Ҫӗн ҫуртра ҫӗн мӑшӑр 
Туйӗ сикессе 
Калаҫаҫҫӗ ӑшшӑн 
кӳршӗ-аршӑсем.

Ҫӗнӗ юрӑ-ҫемӗ 
тыткӑнлать чуна. 
Саламлатӑп ҫӗнӗ 
ӗмӗтлӗ куна.

“ Ман юрату эс!”— ҫакнашкал хавас 
Сӑмах илтейменрен ҫанран час-час 
Чуна ыратгаран сӑмахсене 
Чулсем пекех пухатӑп хӑш чухне.
Эп ӑрӑмҫӑ пулаймӑп пурпӗрех,
Ман кӑкӑрти суранлӑ чун пӗрре. 
Анчах чултан та йывӑр сӑмахпа 
Переймӗн ҫынсене. Ку — ман шӑпа.- 
Хам ӑсӑмра хӗрарӑм тивӗҫне 
Эп пурпӗр ҫитересшӗн ха вӗҫне.
Апла пулсан, Ҫӗн куншӑн савӑнам, 
Чечек татса пуҫкӑшӑлӗ ҫыхам.
Лна парнелӗп хамӑн хӗрӗме — 
Упратӑр вӑл эп панӑ илеме.

*  *  *

Ҫурхи шывсем кӗрленӗ чух кӳлӗсемпе кӳлленчӗксем 
Ҫан кӗртрӗҫ пнрӗн ҫӗр пнтне.
Вӗсем — ҫӗршыв тӗкӗрӗсем

Тӗнче шавне хупла-хупла эс ҫитрӗн га юратупа, 
Шутла-шутла пуҫ ҫаврӑнчӗ: эп юлтӑм таран шухӑшпа.

Куҫран пӑхать ҫурхи хӗвел, куҫра — ман ӑшӑ шевлесем, 
Юратупа, ҫухатупа ҫавах та сивӗнчӗҫ вӗсем.

Хӗвел тесе мана куҫран тинкертӗн эс чеен,
Ман ӑшӑ шевлесем вара ҫухштчӗҫ сан ҫннчен.

*  *  *

ПАРАДОКС

Ыр туйамсем те “резервацире” 
пулаҫҫӗ тепӗр чух.
Пурне те шанакан чӗрен 
нихҫан та хӳтлӗх ҫук.

Усал-тӗсел хуҫалансан тӑрук 
кӑварланать чӗрем.
Ҫын тивлетне ҫухатнӑран хӑш чух 
тухатӑп “резервацирен” .

АЧАЛӐХ САССИ

Куранатчӗ пӳртрен кантӑк витӗр 
Хурӑнсем тата пирӗн кив шкул. 
Курӑнатчӗ хиртен ун пахчи те,
Сар хирсемлӗ вӑрман, аслӑ ҫул...

Шухӑша та илем ҫеҫ кӳретчӗҫ 
Вӗҫсӗр-хӗрсӗр уйсем, кӳлӗсем. 
Темӗн чухлӗ хӗр-тантӑш ҫӳретчӗ 
Ял урамӗсенче хӗвӗшсе.

Эп “ Патан кӳллине” те манмастӑп: 
Ҫырларан таврӑнсан ушкӑнпа 
Ҫакӑнта каннӑ эпӗр. Тунмастӑп, 
Сӑвӑсем те ҫыраттӑм кунтах.

Ушкӑнпа сахал мар шухӑшланӑ 
Ыр малашлӑх ҫинчен.
Ҫак сӑнсем
Чӗрере вут чӗртсессӗн ан манӑр 
Тахҫанхи туслӑха, тантӑшсем.

Саламлатчӗ пек ҫеҫпӗл чечекӗ 
Юр кайсан вӑрманта час-часах. 
Ҫавӑнпа Аслӑ Ҫеҫпӗл хисепӗ 
Ман ӑшра та пырать вӑйлансах.

Кам чунне ҫеҫ ҫунатлӑ туман-тӑр 
М ишша Ҫеҫпӗл сӑвви ҫамрӑк чух? 
Шухӑшне анлӑ хир, сӗм вӑрман та 
Халь упрать-ҫке,
Лна манас ҫук?

Ҫавӑнпа пуль ачалӑх сӑвви те 
Халь килет-ҫке аса, тусӑмсем. 
Курӑнатчӗ пӳртрен кантӑк витӗр 
Эп вӗреннӗ кив шкул, хурӑнсем.

ҪУРКУННЕ ИРПЕ

Ҫуркунне ирпе 
Эп тухап ҫада.
Таврана пӑхса 
Ас илеп сана.

Тутасем вара 
Хӑйсем тӗллӗнех 
Пӑшӑлтатнӑ пек 
Туйӑнаҫ мана.

“Ҫил ачиҫӗм, кил, 
юрату ачи, 
сӗртӗнсем мана, 
ачашла кӑна” .

Нумай ҫул иртет — 
Юрату сӳнмест.
Ҫил ачи ҫемҫен 
пите сӗртӗнет.

Ҫуркунне ирех 
Тухап пахчана.
Ҫил ачи каллех 
Ҫупӑрлать мана.

*  *  *

Тиренсе ларчӗ манӑн чӗреме 
Ҫивӗч йӗплӗ пӗр ш елсӗр юрату. 
Ҫухатрӑм эп яланлӑх канлӗхе, 
Чун-чӗрене хӗстерчӗ ырату.

Ачаш та ҫамрӑк манӑн кӑкӑра 
Ҫавӑрса тытрӗ хӗскӗч евӗрлех. 
Ҫунса хӗмленчӗ харсӑррӑн чӗре 
Мӗн кӗтӗ-ши вунҫиччӗре хӗре?

Ҫил тулаштӑр, ҫумӑр ҫутӑр; 
Хӗл кӑлартӑр ҫил-тӑман; 
Чактӑр ҫутӑ, сӳнтӗр ҫутӑ, 
Ҫул та курӑнтӑр аран.
Е ҫухалтӑр — пурпӗрех 
Маншӑн ним хӑрушӑ мар: 
Ҫитӗпех ҫитес ҫӗре,
Эс пулсассӑн юнашар.

*  *  *

Эп йалӑнатӑп: “Ю л, ан кай... 
Тӑхта кӑштах хӑть, тепӗртак...” 
Юлма пачах та ҫук сан май,
Эс уйрӑлатӑн хӑвӑртах.
Эс пӗччен мар тухса каятӑн 
Кирек хӑҫан та, кашнинчех 
(Сисмесӗр мар, сиссех, пӗлсех) 
Телейӗме илсе каятӑн,
Илсе каятӑн савнӑҫа,
Илемлӗхе илсе каятӑн,
Илсе каятӑн канӑҫа...
Мана ҫапла эс ҫарататӑн 
Нихҫан ҫаратмӑттӑн, анчах 
Сан урӑхла май ҫук пачах.

*  *  *

ЭСП УРЧУХ

Эс пур чух хӗвеллӗ эпӗ 
Эс пур чух телейлӗ эпӗ. 
Эс пур чух пуян та эпӗ — 
М анӑн пурте, пурте пур, 
Хӑвӑртрах эс килсе кур.

ЭСЕ ҪУКТА...

Эсӗ ҫук та — эп пӗччен. 
Хӑҫанччен-ши, хӑҫанччен 
Кунӑм иртӗ сансӑр,
Каҫ та иртӗ сансӑр —
Эп сана курмасӑр,
Ӑшшӑн калаҫмасӑр,
Эс мана савмасӑр.

Таврара сив хелен каҫӗ,
Ҫилӗ чӗрере улать. 
Вайам-халам веҫех пӗтрӗ, 
Чарӑнмасӑр ӑш вӑркать.

Эс, савниҫӗм, манса кайрӑн 
М анса кайрӑн та пӑрахрӑн. 
Йӑл кулмаҫҫӗ куҫӑмсем 
Питӗ хурлӑхлӑ вӗсем.

Ҫуркунне те час ҫитет,
Сар хӗвел кӗҫ илӗртет.
Сан сӑнна умра эп курӑп, 
Вӑрман тӑрӑх лӑпкӑн утӑп.

Канлӗхе ҫухатрӗ чунӑм — 
Ҫутҫанталӑк лӑпланать. 
Пӗтӗмпех ман шухӑш-туйӑм 
Халь ӑна ҫеҫ пӑхӑнать.

*  *  *

Асилетӗн-ши, савни, асилетӗн-ши 
Сан чӗрҫӳ ҫине ҫуркунне ҫитсен 
Шурӑ акӑш пулса вӗҫсе аннине?

Асилетӗн-ши, савни, асилетӗн-ши 
Сан чӗрҫӳ ҫинче эп таш ланине, 
“Шурӑ акӑш ” тесе мана чӗннине?

Палласа та мана илейместӗн пуль 
Эсӗ уйӑх хӗрне хӑш чухне —
Пинеслу эп, савни, асилсем!

Ҫук, нимле те сиссе илеймерӗн пуль, 
Чӳрече умӗнче йӑл кулса 
Эп ҫутатрӑм санпа пӗр пулса.

Манаймастӑн мана, манаймастӑн эс 
Пикесем парӑнтарнӑ хусах,
Ман сӑнарӑм ҫӳрет асунтах.

*  *  *

Эп саврӑм чӑваш каччине,
Анчах та манран вӑл хӑраре: 
“ Пӑтравлӑ эс тинӗсӗн хӗрӗ,
Савма шикленетӗп эп ” ,— терӗ.

Тӗл пулчӗ мана пӗринче 
Патвар та кӗрнеклӗ пӗр каччӑ, 
Ҫуралнӑ сив тинӗс енче 
Ӑш кӑмӑлӗпе парӑн 1лрчӗ.

Пӗрре курнипех вӑл юратрӗ, 
“Санран хакли ҫук м анш ӑн,— терӗ, 
Куҫу сан чӑн тинӗс пекех” .
Асамлӑ вӑйне парнелерӗ.

*  *  *

*  *  *

Тӑрнасем веҫеҫҫӗ 
Манӑн ҫуртӑм ҫийӗн. 
Сассине параҫҫӗ 
Вӗҫсе иртнӗҫемӗн.
Тин кӑна кунтаччӗ, 
Кӑшт тӑрсан ҫухалчӗҫ.

Ах, тӑрна, тӑрнаҫӑм, 
Хурлӑхлӑ сассу сан. 
Мӗншӗн хурланатӑн 
Ҫӗр ҫине пӑхсассӑн? 
Аллӑма суллатӑп — 
Салхуланчӗ чун ман.

Мӗншӗн хуйхӑратӑр? 
Ҫу иртнишӗн мар-и? 
Канас килнӗ вӑхӑт 
Ку ҫулла килмерӗ. 
Лӑпкӑлӑх шырарӑм — 
Канӑҫлӑх пулмарӗ.

ДАНТӐШ

Лантӑш илӗр!
Лантӑш татрӑм 
Вӑрманта паян кӑна. 
Лантӑш илӗр!
Лантӑш пухрӑ.м — 
парнелем Сана ӑна.

Чӗрӗ чечексем ҫиҫеҫҫӗ — 
ан именӗр-ха пӑхма. 
Лантӑш тупрӑм —
Лантӑш пухрӑм, 
ӳркенмерӗм эп татма.

Чи малтан вӗсем тухаҫҫӗ 
Шӑтарса ҫӗре часрах, 
Ҫамрӑк пикесем пухаҫҫӗ 
Вӑрманта — Алманчӑра.

Сивӗ ҫилӗ уй-хир тӑрӑх 
Шӑхӑрса вӗрет, кусать. 
Ман умра вара черченкӗ 
Симӗс лантӑшӑм кулать.

Паттӑр каччӑсем пӑхаҫҫӗ 
Куҫӗ-пуҫӗ алчӑрать. 
Лантӑш чечекки пуҫтартӑм 
Вӑрманта — Алманчӑра.

Лантӑш илӗр!
Лантӑш пухрӑм. 
Парнелетӗп кӑмӑлган.
Ман чӗреҫӗм санӑн пулӗ, 
Ырӑ каччӑ, паянтан!

Эсӗ мӗн, савниҫӗм, шухӑш айне 
пултӑн? 

Сӑрхӑнать кичемлӗх хӑмӑр 
куҫунтан.

Хуйхуна эс сир-ха, куҫҫульне 
пытар-ха, 

Пурнӑҫпа килен-ха, саванар 
чунтан.

Тӑрнасем вӗҫеҫҫӗ — кӑнтӑртан 
килеҫҫӗ. 

Ҫуркунне тивлечӗ ӑшӑтать 
ҫӗре.

Ҫутҫанталӑк ӑшшӑн
сапалать хаваслӑх, 

пурӑнӑҫ телейӗ парнелет 
пире.

Сан сӑну салхуллӑ, хуйхӑ
ӑш не путрӑн, 

пурнӑҫ ҫуль тумхахлӑ, кӑткӑс
вӑл чӑнах. 

Хуйхуна вӗҫтер-ха, хӑвала
хӑюллӑн, 

Каласамччӗ, тусӑм, ӑшшӑн
пӗр сӑмах. 

Ҫӑлтарсем те ҫиҫӗҫ, сар хӗвел 
йӑл кулӗ.

Илӗртӗ Алманчӑ
хӑйӗн хырлӑхне. 

Пурӑнӑҫ — телей-ҫке, ӗмӗрех 
вӑл пулӗ, 

Тусӑмҫӑм, курар халь унӑн ырлӑхне.

*  *  *

Улӑхра пуҫ кӑшӑлӗ эп ҫыхрӑм, 
Йӑл кулса эс тӑтӑн ман умра. 
Иртнӗ вӑхӑт.
Ҫухрӑм хыҫҫӑн ҫухрӑм 
утрӑмӑр.
Хӗм йӑлкӑшрӗ куҫра.

Вӑхӑтӑн ҫул-йӗрӗ ҫӑмӑл марччӗ, 
Ҫӑмӑл марччӗ телее тупма.
Халь пӗрле утмастпӑр... 
туслӑх тарчӗ —
ан ыйтсам пуҫ кӑшӑлӗ ҫыхма.

*  *  *

МУХТАВЛӐ ПУШКИН

Чӑштӑртатса ӳкет кӗрхи сар ҫулҫӑ, 
Мухтавлӑ Пушкин путнӑ шухӑша. 
Ҫулсем иртеҫҫӗ...
Ун сӑмахӗ юлчӗ
ҫынсен чӗрисенче. Чунри ӑш ш а

Унра тупатпӑр, сӑвӑсем ҫыратпӑр. 
Тӑратӑп эп те Пушкин умӗнче. 
Ҫынсем иртеҫҫӗ...
Пушкинрах шыратпӑр 
чуна ӑшатакан хитре тӗнче.

Поэт тӑнлавӗнчен шӑпӑртатса 
Кӗр ҫумӑрӗн тУмламӗсем юхаҫҫӗ. 
Ҫынсем кунта чечек ҫыххи хураҫҫӗ 
поэтӑн сӑввипе ҫунатланса.

“МАНРАН, САВНИ, АН 
СИВӖНСЕМ, АН ЮТШӐН”

Эс пулмасан, каҫ шӑплӑхне туймастӑп, 
Эс пулмасан, чун канӑҫӗ ҫӗтет.
Э п, тусӑм, сансӑр хамӑн ӗмӗте 
Ҫунатлӑ, ырӑ шанчӑк параймастӑп.

Ман ыйхӑ та ҫӗтет!
Ҫумра эс ҫукшӑн 
Кама-ш и ӳпкелес? Кам пулӑшать? 
М анран, савни, ан сивӗнсем , ан ютшӑн! 
Эс сивӗнсен, мана нуша лӑскать.

Ҫ акна ш>та хумастӑнах пулсан, 
“Сывпул!” тесе эп пӑрӑнӑп, ҫухалӑп 
Лшри вутта сӳнтерӗп те кулса,
“тӗсси!” тесе ҫеҫ йӗкӗлтӳллӗн калӑп.

*  *  *

Кӳршӗ-арша инкеклӗ кун 
Салхулатсан эп чӗмсӗр, 
Куҫпа пӑхатӑп-и ун-кун? 
Инкек кулли пит сӗмсӗр.

Уҫатӑп кӳршӗ алӑкне 
Ыр кӑмӑлпа тӳлеккӗн,
Тӳрех инкекӗн куҫҫульне 
Шӑлса илесшӗн эпӗ.

Ман пулӑшу — чӗре сасси, 
Ман пулӑшу — усламсӑр. 
Ҫакна мансан,
Турра асил:
Вӑл паракан турамсӑр.

Чупса ҫӳрейӗп-ши вӑш-ваш? 
Ҫынна кирлех-ши ҫынлӑх. 
Ан пул-ха хыткукар, чӑваш, 
Ҫынсемпеле пул ҫывӑх!

Ҫакна мансан Турра асил: 
Вӑл паракан турамсӑр. 
Килмест кунҫулӑн ыр сасси, 
Ун ҫулӗ те пит ансӑр.

ҪАМРӐКЛӐХ ИЛЕМӖ

“ Эсех, эсех илем турри пуль манш ӑн, — 
Куҫран пӑхса каларӑн эс пӗрре.
С ана эп Афродитӑпа тӑваншӑн 
Ю ратӑп, ҫунӑп ӗм ӗр-ӗмӗрех”.

Вара йӑл култӑн, ҫамрӑклантӑн эсӗ 
Пилӗкӗме ачашшӑн сӗртӗнсе.
Эп тӑтӑм именсе, сӑмах чӗнмесӗр,
Сан сӑмахна ача пек ӗненсе.

— Эп — сан шӑпу!— тесе мана шантартӑн 
Куҫусемпе чуна тыткӑнласа.
Мана ӗненӳпе хавхалантартӑн,
Ман шанчӑк ӳсрӗ. Тӑтӑм эп кулса.

Телейлӗ кулӑ пурнӑҫа хаваслӑ 
Ш ухӑшсемпе илемлетсен, сана 
Юратрӑм эп ӗмӗтсенчи пуласлӑх 
ҫулне курса...
Лмсантӑн эс мана...

Халь урӑххи тупа тӑвать: “Эп саншӑн 
Вилме те хатӗр,
М аншӑн эс — пӗрре!
Сана эп Афродитӑпа тӑваншӑн 
Ю ратӑп, ҫунӑп ӗмӗр-ӗмӗрех”.

Хам ӑшӑмра ӗмӗрлӗхех 
Юратӑва эп усрӑп.
Ун чух мана ҫеҫ темш ӗн итлемерӗн:
Епле манас ҫакна?
Эс урӑх чечеке шырарӑн пуль?
Кайран, тен, татрӑн пуль? Эп сисеймерӗм. 
Ҫук, ҫук! Пулман ку сисӗм ҫуккипе: 
ман ӗненӳ ҫеҫ айӑплӑ кунта.
Ҫапахта манмӑп хырлӑх вӑрманне:
Асилӗве упрать вӑл!
Халӗ те.
Тӗлпулусен ӑшши чуна лӑпкать пек, 
Хумхантарать пек кӑмӑла тепре.
Ак, эпӗ тепӗр хут кунта 
Пуҫа усса тӑратӑп.
Кашларӗ хырлӑх.
Кӗвӗллӗ сассем
Мана пӑчӑртасан куҫран, сасартӑк, 
Шӑпӑртатса тумларӗ йӳҫ куҫҫуль 
Чечек ҫине ӳксе
Ахах-мерчен пек йӑлтӑртатрӗ вӑл.
Сасартӑк, чан сасси янрарӗ,
Янрарӗ вӑхӑт-вӑхӑт.
Тен, уйрӑлу каҫне 
Асилтересшӗн пулчӗ инҫетрен 
Салхуллӑ чан сасси.

*  *  *

*  *  *

Пӗччен эп ҫӗрӗ-кунӗпе.
Эс ҫук та, пурнаҫ — тамӑк. 
Пӗр кунӗ маншӑн — уйӑх пек, 
Эрнийӗ — виҫ ҫулталӑк.

*  *  *

Каяс килмест те —
каймалла.

Утас килмест те —
утмалла.

Санпа юласчӗ —
юрамасть.

Телей ҫитессӗн
туйӑнмасть.

Ҫут тӗнчере 
Мӗн ӗмӗре? 
Хӗвел — пӗрре, 
Анне — пӗрре.

Хӗвел ӑшши — 
Хӗвел тухсан, 
Анне ӑшши 
Чунра — ялан.

*  *  *

Эсӗ манӑн шухӑша пӗлместӗн, 
Эсӗ манӑн тунсӑха пӗлместӗн. 
Эсӗ манӑн савнӑҫа пӗлместӗн, 
Эп пурне те пайлӑттӑм санпа. 
Анчах эс ҫук, эсӗ ҫук манпа, 
Эсӗ инҫетре,
Эсӗ инҫетре...

*  *  *

Ш арт сиксе вӑранса кайӑн, 
Туйӑн чӗрӳ пушшине.
Эс мана темле чӗнсен те 
Пӑхмӑп эпӗ сан енне.

Ю рӑсем янраҫҫӗ уҫҫӑн, 
Юрӑран кам сивӗнет?
Ман чӗрем ӑш ш ийӗ ҫиттӗр, 
Ҫиттӗр еан чӗрӳ патне.

Эп пачахта кулянмастӑп, 
Ш еллеместӗп иртнине. 
Чӗремре ҫеҫ — тунсӑх, пӑчӑ. 
Чухлаймастӑп сӑлтавне.

*  *  *

*  *  *

Кӑн-кӑвак куҫӑмсенчен 
Ш ӑрҫаланса куҫҫуль юхать. 
Тен, ҫамрӑк ӗмӗр иртиччен 
Ш ӑнкӑр-шӑнкӑр ҫӑлкуҫ пулать.

Ҫӑлкуҫ патне ҫитиччен 
Ӑш-чикӗм йӑлт ҫунса тухать. 
Ӗҫӗттӗм те тӑраниччен,
Куҫҫуль ҫаплах шӑпӑртатать

Еҫес тесе ҫӑлкуҫ умне 
Пӗшкӗнсенех чун тӑвӑнчӗ.
Сан ӗмӗлкӳ ҫӑлкуҫ хумне 
Уксе ҫухалчӗ, шавӑнчӗ.

Куҫҫулӗпе тӑварлансан 
Пӗтет ҫӑлкуҫ шерпечӗ те.
Мӗн пулнине мансам, мансам! 
Анчах ан явӑн ман тӗлте.

Эп — сан,
Эсӗ — ман

Яланах
Ялана.

Эпӗ памӑп сана 
Никама та нихҫан, 
Нихӑҫан, нихӑҫан.

*  *  *

Мӗн шавлатӑн эс, 
Сӗм-хура вӑрман? 
Ассӑн сывласа 
Шухӑша каян?

Тӑвӑл ҫитнӗшӗн 
Хуйхӑратӑн-и? 
“Ҫил-тӑман килсе 
Халь аркатмӗ-ш и?”

Ан хӑра, вӑрман, 
Эс тӑран патвар. 
Турат хуҫӑлни 
Йывӑҫ ӳкни мар.

Тӑвӑлӗ иртет,
Эсӗ те лӑплан. 
Пӗчӗк катаран 
Ҫитӗнӗ вӑрман.

*  *  *

Кӗтрем эп сана 
Хӑвӑрт килессе.
Эс чухлатӑн-ши 
Хӑвшӑн ҫуннине?

Куҫупа куран,
Чӗрӳпе туян 
Сан сӑнна, ятна 
М анайманнине.
Мӗн пулчӗ мана? 
Лнланмашкӑн хӗн 
Тыткӑнларӑн-ҫке 
Манӑн чӗрене.
Пӳрт умне тухап,
Пӗр енче вӑрман — 
Тепӗр енӗ — сад, 
Каяс хӑш енне? 
Ҫитрӗм уҫланка,
Эс ун .а гӑран.
Куртӑн та мана — 
Чупрӑн вирхӗнсе. 
Йӑтса илтӗн те 
Ҫӳле ҫӗклесе 
Ятӑма калан:
“ Ман савни эс ҫеҫ!”- 
Терӗн хӗмленсе.

*  *  *

Курман пек ан ту — 
Ирексерлеместӗп 
Сан туйӑмусене.

Сассу та салху, 
Телей ҫитмен пек 
Хурлӑн илтӗнет.

Лнлантӑм сана, 
Савнӑ пикӳне 
Манайманнине.

Ш ӑпӑрт пулӑпах, 
Ним пулман пекех 
Утӑп малалла.

Каҫарсам мана,
Эпӗ ҫуннине 
Эс сисмен иккен.

Ман ята, сасса 
Манса кай эппин, 
Асапланиччен.

Чунри туйӑмра — 
Пӗтӗмпехтӑман... 
Авӑтать куккук!

*  *  *

Ӗнтӗ сыва пул, 
Кӗркунне, хӗлле — 
Ҫуркунне ҫитет.

Эпӗ пӗччен мар 
Ман тавра вӑрман, 
Патвар юмансем.

Мӗн каласси пур — 
Упкевӗм ман ҫук 
Кӑмӑлна ан хуҫ.

Юрататӑп,
Кӗвӗҫетӗп
Эсӗ аякра пулсан.

Савӑнатӑп,
Мухтанатӑп
Эсӗ маттур пулнӑран.

Тертленетӗп,
Хуихӑратӑп
Пӑхнӑҫемӗн кантӑкран.

Хӗмленетӗп,
Ялкӑшатӑп 
Юрату кӑварӗпе.

Хӗпӗртетӗп,
Киленетӗп
Эс мана ҫеҫ савнипе.

*  *  *

Ҫунасса
Ҫунтӑн-ҫунтӑн — 
Хӑвӑртрах кӗллентӗн.

Кӗтессе
Кӗтрӗн-кӗтрӗн — 
Кӗтсе илеймерӗн.

Юратса
Саврӑн-саврӑн — 
Кӑварланаймарӑн.

Тунсӑха
Путрӑн-путрӑн — 
Ишсе тухаймарӑн.

Куҫупа
Пӑхрӑн^пӑхрӑн — 
Парӑнтараймарӑн...

*  *  *

Нихҫан та кун пек хумханмаччӗ, 
Чӗрем те тапмасчӗ ҫапла.
Мӗн пулчӗ мана каласамччӗ, 
М ӗн-ма эс хуҫан кӑмӑла?

Мӗскершӗн чуна шуйхататӑн? 
Кӗтменччӗ-ҫке эп ҫак куна,
Тен, эс хӗрхенмесӗр таптасшӑн 
Хитре чечеке курсанах.

Мӗнех, чун хӳхлетӗр, ыраттӑр, 
Аса илӳпе ҫеҫ йӑпантӑр.
Эп урӑх йӗместӗп, ӑнлан:
Таса юрату пулӗ ман.

Чӗремҫӗм чӗнет халь пӗр вӗҫӗм 
Хӑюллӑн мала ҫеҫ утма,
Сар ҫулҫӑ урам урлӑ вӗҫнӗн 
Мана илӗртет вӑл пӗрмай.

*  *  *

Кӗр кунӗсем ҫитсен сӑна-ха: 
Ӳкеҫҫӗ ҫулҫӑсем вӑраххӑн. 
Салхуллӑ, мӗскӗн сӑнупа 
Иртсе пыратӑн урампа.

Е вӑрмана утса кӗретӗн, 
Чӑтлӑхсенче пӗччен ҫӳретӗн, 
Ҫапла ш ыран-ши канӑҫна? 
Тупма май ҫук унта ӑна.

Уҫланкӑра ҫӗкленчӗ ҫулӑм,
Лна эс камшӑн чӗртрӗн, тусӑм? 
Эп тупаймарӑм канӑҫа,
Чӗрӳ хавшанӑ, хытнӑ ҫав...

*  *  *

Паянхи кӗр кунӗ 
Туйӑнтар ҫу пек! 
Юратма пӗлсессӗн — 
Эп ялан чечек.

Аслати сасси пек 
Сиввӗн калани 
Нихӑҫан ан пултӑр, 
Ҫитгӗрччӗ кӗтни.

Юрату пӗтсессӗн — 
Пулӑп ҫил-тӑман. 
Сана ҫеҫ юратӑп 
Ӑшшӑн, чун-вартан.

Ан кулян савниҫӗм, 
Кӗр ҫывхарнӑҫем. 
Юнашар пулсан эс, 
Эп ялан чечек.

*  *  *

Чӗремри юрату туйӑмне 
Ӗненмерӗн, чуну санӑн хытнӑ.
Хама хам туймиех йӗтӗм хыттӑн 
Куҫҫульпе йӗпетсе хӗр сӑнне.

Пурнӑҫра пур ҫӗрте те илемлӗх,
Чӗремре вара манӑн суран.
Пӗр чӗнмесӗр эс пӑхрӑн сивлеклӗн 
Йӗплесе кулнӑ пек такамран.

Ш урлӑха — хам кӗтмен те — кӗҫ путрӑм, 
Кам хӑтарӗ-ши ӗнтӗ мана?
Халиччен ал параттӑнччӗ, тусӑм.
Ш анма пулӗ-ши тетӗп сана?

Эп ыйтатӑп санран: халиччен эс 
Пулӑш нӑ-ш и кама та пулсан?
Урамра курсанах ӑнсӑртран 
Куҫӑма тартнӑ май чӗмсӗрлентӗм.

Тӗлӗк курнӑ пек туйӑп хама 
Асӑмра сӑнару ӗмӗр пулӗ.
Е тӗтрелӗх ӑшне кӗрсе путӑн,
Е ҫухалӑн, тек тухмӑн ума.

*  *  *

Ӑнлантӑм пит аван сана,
Эп ҫуннӑ саншӑн тахҫанах. 
Эсех-ҫке татрӑн хӗлехе, 
Таптарӑн ман ҫеҫкелӗхе.

Хӗмлентӗм, ҫунтӑм санш ӑнах, 
Вӑй хутӑм ӗнтӗ кӑлӑхах.
Ҫук, ӑнланмарӑн ман чуна, 
Юрра хӑвартӑн тӑлӑха.

Ялан эп янрӑп хӗлӗх пек,
Ялан эп пулӑп ҫуркунне. 
Манран илеймӗн хӗм чечек, 
Илтеймӗн ман сӑмахсене.

*  *  *

Ылтӑн кайӑкӑм, пӗлес килет чунтан, 
Эс кала суймасӑр, мӗн ҫинчен юрлан?

Ылтӑн кайӑкӑм, ыйтатӑп чӗререн,
Эс юрла телей те юрату ҫинчен.

Эп ҫиҫсе тӑратӑп ҫутӑ тумламра —
Эс ҫапла юрлатӑн халӗ юрӑра.

Эпӗр пурте тинӗсӗн тумламӗсем, 
Ҫ авӑнпа эпир кашни пӗр тан ҫынсем.

*  *  *

Ача чухне эп юрататтӑм 
Ян янракан шкул картишне. 
Эп ылтӑн кайӑк та курсаттӑм 
Кайсассӑн хырлӑх вӑрманне.

Сад пахчинче эп асӑрхарӑм 
Шур чечексем ҫурӑлнине. 
Ирпе ирех курсаттӑм мар-и 
Уйра ҫут сывлӑм ӳкнине.

Ача чухне каҫ-каҫ тӑнлаттӑм 
Ҫут ҫӑлтӑрсен тӑп шӑплӑхне. 
Пӑшӑлтату та, хытӑ сас та 
Пит ҫывӑх хале чӗрене.

*  *  *

ТАВРӐННИ

Каллех пуласчӗ пӗчӗк ача евӗр, 
Курасчӗ ман ача ачашлӑхне. 
Чун-чӗремпе тасан, пӗр систермесӗр 
Ҫитесчӗ манӑн ырлӑх тӗнчине.

М ана каҫ-каҫ юмахсен асамӗ 
Ҫӳреггӗр ҫывӑхра та аякра.
Чуччу ҫинче ура тапса ярнам-и 
Ҫуралнӑ ялӑмра е хырлӑхра.

Ак каллех ҫуркунне:
Ешерет ҫӗр анне. 

Ак каллех сар хӗвел:
Хӗвел кӗчӗ хӗве.

Ак каллех юрату:
Эс унран юрӑ ту. 

Ак каллех сан сӑну:
Халь санпа ҫыхӑну. 

Ак каллех, ак каллех:
Ҫапла-ш и ӗмӗрех?..

*  *  *

Эп хырлӑха утса кӗретӗп — 
Тӳлек, сӑваплӑ вырӑна. 
Ш ӑнкӑртатать шыв, эп илтетӗп, 
Ача сасси пек туйӑнать.

Чун чӗремпе ҫунса тӑратӑп, 
Ш авлать вӑрман, итлеп шавне. 
Каш ни турат мана, туятӑп,
Уҫса парасшӑн ҫӗннине.

*  *  *

Каллех кунта эп, — савӑнатӑп, — 
Ҫамрӑклӑхра эп хӑнара.
Ҫук, кирлӗ мар мана никам та, 
Астӑвӑм халӗ ман ҫумра.

Эп сывлӑмлӑ уйра ҫӳретӗп,
Итлеп ачалӑх сассине.
Эс, ҫамрӑклӑх, ума килетӗн 
Савӑнтарса чун-чӗрене.

Тӑпахларма эп юратмастӑп, 
Куҫусӑр пурнӑҫ — манш ӑн ҫук. 
Ҫӗн вырӑнта ҫӗнни куратӑп, 
Унтан — каллех выртать ман ҫул.

Вӑрман сӑр тӗслӗ. Систермесӗр 
Умри сукмак таҫта ҫӗтет. 
Кас-кассӑн лӑпкӑ ахрӑм евӗр 
Ау! Ау! Сас илтӗнет.

*  *  *

Эс мана нимле парне ан пар, 
Ҫывӑхра тӑрса пул юнашар. 
Ҫ акна ҫеҫ ыйтасшӑн эп санран: 
Юратуллӑ та нихҫан суйман 
Чӗрӳне мана эс парнеле, 
Пултӑр ӗмӗр вӑл манпа пӗрле.

*  *  *



ХЫР

Чӳречене эп щуҫӑмпа уҫатӑп.
“ Кӗрсем, кӗрсем” ,— чӗнетӗп эп хыра. 
Ман таврара вӗсем нумай ытла та, 
Хырсем, хырсем, хырсем йӗри-таврах.

Хӗвелпеле ав сирӗлет тӗтрелӗх,
Хыр йӗпписем ҫинче тумлам ҫиҫет, 
Кунта хырсем, хырсем епле илемлӗ, 
Кас-кас вӗсен юррийӗ илтӗнет.

Хыр сухӑрӗн шӑршийӗ ӳсӗртмелӗх 
Ман сӑмсана пырса ҫапать тӳрех.
Эп сӑввӑмра ялан аса илмелӗх 
Хыра мухтатӑп, мухтӑп ӗмӗрех.

Тунсӑхлӑн эс ман ҫине пӑхатӑн, 
М а ҫаплах чӗнетӗн пахчана?.. 
Чечексем те кайӑксем, туятӑп, 
Тахҫанах кӗтеҫ унта мана.

Пурпӗрех пыраймӑп. Ӑнланатӑп; 
Пахчара утан хаш! сывласа 
(Ш ухӑшпа кунтах эс ӑнтӑлатӑн), 
Сивӗ вӑй тӑрать мана тытса. 
Пирӗн хушӑран ҫӗлен кайсассӑн 
Ҫилленсе эп пурӑнмӑп ялан. 
Ачине те амӑшӗ ҫапла 
Вӑрҫкалать те каҫарать васкавлӑн.

*  *  *

Вӑрмантан та уй-хиртен
эп килтӗм, 

Килтӗм ҫырантан та кӳлӗрен. 
Ыратмасть чӗрем, вӑл ҫирӗп питӗ, 
Чун тӑвӑлнине те пач сисмен.

Шутламастӑп — хӑть миҫе ҫул 
ирттӗр,

Калаҫап чечексемпе, шывпа.

Эп вӑрах, тен, утрӑм тӑвӑл витӗр 
Тӗл пулас тесе паян санпа.

*  *  *

Таврара, ав, ахӑрать ҫил-тӑвӑл, 
Ҫавра ҫил ҫавӑртгарать кӑна. 
Лш -чикре те тӑвӑллӑ. Мӗн тӑвӑн? 
Кӑшт та лӑпланмассӑн туйӑнать.

Пурнӑҫра ман япӑххи те пулчӗ, 
Сахал мар тӗл пултӑм ыррине. 
Ахӑрчӗ тӑман, хӗвел йӑл кулчӗ, 
Лайӑххи пулать-ши малашне?

Ҫавра ҫилӗ алхассан лӑпланчӗ, 
Таврара ҫанталӑк тӑп тӑрать.
Пит черченкӗ кӑмӑлӑм халь манӑн, 
Асӑрханнӑ пек шур юр ҫӑвать.

*  *  *

Атӑл, мӗншӗн хумханатӑн, 
Тарӑхса та пӑлханса.
Шурӑ кӑпӑк кӑларатӑн 
Чулсене ташлаттарса.

Санӑн ҫырану пит ҫӳллӗ, 
Хӑш чухне вӑл сад майлах.. 
Хумсене халь килӗшӳллӗн 
Ҫук-ши ҫавӑрма калла?

Кун-ҫӗрсем хыҫа юлаҫҫӗ, 
Таврӑнаймӗҫ иртнисем. 
Тинӗсе хумсем куҫаҫҫӗ 
Каялла ҫул ҫук вӗсен.

*  *  *

Ш ӑнтать...
Шутлатӑн пуль: ҫак каҫхине, 
Т ен , юрату пӑрпа хупланчӗ?! 
Анчах, тӑнла, пӑр айӗнче 
Тапса тӑраҫҫӗ, ӑнлансамччӗ, 
Ҫӑл куҫӗсем. Вӑй - вӗсенче! 
Пӑр айӗнчех тапса тӑраҫҫӗ!.. 
Чӗре те вӑй пухать ҫаплах.
Ҫут пӑр каять те - хупланаҫҫӗ 
Ҫ ак ҫырансем йӑлт шывпала.

*  *  *

Хӗвел ҫаврӑнӑшӗ ту'хӑҫалла 
Хуллен-хуллен ҫаврать пуҫне, куратӑп. 
Ҫӗн кун килет вӗр-ҫӗн юратулла,
Ӑна кӗтсе савнатӑп эп,
Савнатӑп та —
Кулатӑп.

*  *  *

Ҫиллӗ Ш упашкарӑн каҫӗ, 
Пӗлӗтсем хула ҫинче.
Темш ӗн тунсӑхлӑн юрлаҫҫӗ 
Кайӑксем ҫырма енче.

Ҫитрӗм эп ялтан... Туясчӗ... 
Куҫсенчен куҫҫуль юхать... 
Ҫулӑмпах-ҫке ҫунчӗ каччӑ...
Ҫил ыраш патне туртать.

Апрель 1998 г.

*  *  *

Мӗн тӗленнӗ — астумастӑп, 
Тӗлӗкӗ пит хӑрушла. 
Хумханса часах вӑрантӑм, 
Тем патратрӗ кӑмӑла.

Каҫ мана асап кӑтартнӑ 
Пӑтрашуллӑ тӗлӗкре, 
Куҫҫӳле вӑл кӑларттарнӑ, 
Эп йӗпетнӗ минтере.

Ман чӗре ҫапла йӗрет-ши, 
Мӗншӗн асапланмалла? 
Малашне мӗскер кӗтет-ши, 
Мӗншӗн ун хур курмалла?

*  *  *

ТАНТӐШ, ЛАР-ХА ЮНАШАР, 
ИКСӖМӖР ПӖРЛЕ ШУТЛАР

1. Перре, пӗрре — иккӗ.
Иккӗне — пӗрер.
Сахал мар-и?

Ҫитӗ,
Пӗрершер илер:
Пӗр кишӗрӗ — сана,
Тепри юлать мана.

2. Иккӗ ҫумне пӗрре хушар.
Миҫе пулчӗ?

— Виҫҫӗ!
Унран пӗрре кӑларар.
Миҫе юлчӗ?

—Иккӗ!
Ик хӑярӗ сан.
Пӗр хӑярӗ ман.

3. Виҫӗ улма, пӗр улма,—
Пурӗ ман тӑват улма 
Анне, ме-ха пӗрне.
Атте, тыт эс теприне.

. Йӑмӑк, ил виҫҫӗмӗшне.
Эп илетӗп ю лнине,—

М иҫемӗшне?
Иккӗ, виҫҫӗ — пулчӗ пиллӗк.
Атте ҫыхрӗ пилӗк милӗк.

4. Пилӗк хур та тепӗр хур. — 
Ултӑ хур кунта, ав, кур.
Пилӗк хурӗ пӗрлерех,
Пӗри ишет пӗчченех.

5. Пирӗн пилӗк улмуҫҫиччӗ, 
Иккӗ лартрӑмӑр тата.
Пиллӗк, иккӗ — пурӗ ҫиччӗ. 
Пысӑклатрӑмӑр сада.

6. Ҫиччӗ ҫумне пӗрре хушрӑм 
Пулчӗ саккӑр.
Акӑ тата тепре хушрӑм — 
Пулчӗ тӑххӑр.
Тӑхӑр мӑйӑр халӗ ман.
Миҫе мӑйӑр ӗнтӗ сан?

— Манӑн пӗрре ытларах.
Акӑ кур, шутла хӑвах.
Тӑххӑр та пӗрре — вӑл вуннӑ. 
Вунӑ мӑйӑр эпӗ тупнӑ.

ТИРЕК

— Юр ҫӑвать, ав, юр ҫӑвать!— 
Тантӑш савӑнса калать.
— Юр? Ӑҫтан вӑл? Халь ҫулла,- 
Пӑхрӑм эп тула —
Ҫаврӑнать ҫеҫ ҫил-тӑман. 
Пӳлӗмре епле ларан!
Тухрӑм эп... Алла тӑсатӑп — 
Ш урӑ пӗрчӗке тытатӑп, 
Саптаратӑп — шывланмасть, 
Сивӗ мар, ӳте шӑнтмасть, 
Лӗпӗш пек вылять умра.
Савӑк туйӑм халь — чунра. 
Тантӑш шав кулать, калать:
— Юр ҫӑвать!
Ш ур, юр ҫӑвать.

ХУРӐН

Хурӑн эпӗ лартрӑм 
Пиччепе пӗрле.
Ир те каҫ шӑвартӑм, 
Ш ыв ҫӗкле-ҫӗкле. 
Пӗчӗкчӗ ҫав хурӑн — 
Хулпуҫҫи таран. 
Ӳсрӗ, пӗвӗ унӑн — 
Ҫӳллӗ халь манран. 
Ун вулли шап-ш урӑ, 
ҪулҫисеМ ҫӑра.
Кун пек хурӑн урӑх 
Ҫук тен, таврара. 
Сивӗ-и е шӑрӑх — 
Уншӑн ним те мар, 
Ҫутӑ вӑл, пит йӑрӑс, 
Яланах япшар.

УЛМУҪҪИ

Улмуҫҫи те манӑн пур. 
Ҫуркунне кӑҫал 
Ларчӗ юр пек вӑл ш ап-ш ур, 
Кур, улмаллӑ халь.
Улмине вӑл ман валли 
Уснӑ аялах:
“ Кармашма ҫитмест алли, 
Татӑр,— тет,— ҫапла” .

ПИРӖН ИННА

Пирен И нна пит маттур, 
пит матгур та пит ӗҫчен. 
Савӑнмалӑх сӑнӗ пур, 
ыр сӑмахӗ те чечен.

Вырӑнне те пуҫтарать, 
чечексем те шӑварать. 
Уркенмест урай ҫума, 
ӳркенмест ҫӳп-ҫап тӑкма.

Лавккана та вӑл чупать, 
апат-ҫимӗҫ туянать. 
Юлашки укҫи юлсан 
амӑшне вӑл тытгарать.

Пӗчӗк шӑллӗ юнтарсан 
ачашлать, лӑплантарать. 
Пӗчӗкрен ӗҫчен ӳссен 
пулӗҫ ун тем чул туссем.

ТАВРӐНАТЧӖ ПИРӖН УШКӐН.

Пӗтӗм класс хӗрсе кӑларчӗ 
Ҫӗрулми тӑван ялта.
Хӑй кӑларчӗ, хӑй пуҫтарчӗ —
Ӗҫ пӗтерчӗ вӑл йӑлтах.

“ Юратсах паян ӗҫлерӗм 
Эп колхозӑн хирӗнче” ,—
Терӗм эп те, хӗпӗртерӗм 
Туслӑ халӑх йышӗнче.

Таврӑнать халь пирӗн ушкӑн 
Савӑк юрӑ юрласа.
Янӑрать сас уҫҫӑн-уҫҫӑн,
Уй юлать пек тӑнласа.

Чӑн та лайӑх. Лайӑх питӗ 
Пулӑшсассӑн колхоза.
Вӑхӑ-. ...ӑвӗ, вӑхӑт иртӗ,
Пурпӗр юлмӗ манӑҫа

Лмӑртуллӑн, килӗшӳллӗн,
Тӑрӑшуллӑн ӗҫлени.
Ӗш енни-ырни те, шӳтлӗн 
Калаҫни, ӗмӗтленни...

Пурте юлӗҫ, тен, яланлӑх. 
Юлччӑр, пулччӑр-и асрах! 
Ӗнтӗ пур мӗн калаҫмалӑх, 
Урамра та, ҫул ҫинче те 
Хӑть кампа та юлташла...
Тин кӑна ял инҫетреччӗ.
Ак ҫитетпӗр те яла.

Пахчасем ҫара, пушаннӑ, 
Юлнӑ купӑста кӑна.
Ӳссе ҫитнӗ вӑл, шуралнӑ,
Пит кӗресшӗн каткана.

Пӗтӗм ҫӗр, ытти хура та — 
Кичемленнӗн туйӑнать.
Ав, кӗтмен ҫӗртен куратӑн: 
Ҫӗрулми — мӗн кӑларать 
Халсӑрланнӑ ватӑ карчӑк 
Хуҫӑлса, сӗм-пӗчченех. 
Чарӑнатпӑр кар! сасартӑк, 
Кӑшт тӑрсассӑн класӗпех.

Унӑн пахчине кӗретпӗр 
Хӑвӑрт эпӗр: “ Кинемей, 
Хирӗҫ пулмӑн-и эс ,— тетпӗр, 
Йышӑнан-и ӗҫлеме?”

Ю наш аррӑн, ак, тӑратпӑр 
Кепӗрех ҫак авӑкра —
И кш ер касӑ йышӑнатпӑр 
Хӑрнӑ, типнӗ авӑра,
Ярт туртса, тӑпӑлтаратпӑр, 
Алӑри кӗреҫепе 
Вылятса кӑна пыратпӑр.

Кӑпӑш ка хура ҫӗрне 
Ҫӑмӑллӑн кӑна чаватпӑр. 
Ш ултӑра ҫӗрулмине 
Тимлӗ пӑрахса пыратпӑр.

Ш ав шавлатпӑр, шӳт тӑватпӑр, 
Пикенсе ӗҫле, ӗҫле. 
Сисейместпбр те — тухатпӑр 
Кинеми ани вӗҫне.

Хамӑра туятпӑр питӗ 
Лайӑх, лайӑх халь. Сӗре 
Савӑкланчӗ кинеми те,
Тав тӑвать чунтан пире:

— Ӗҫӗм ку паян пӗтместчӗ 
М ан ... пӗччен ... Сурать 

чӗрем... 
Хытӑ пулӑшрӑр. Кӗтменччӗ. 
Спаҫипах, ыр ачасем!

... Ҫак хитре ӗҫсем ҫинчен 
Илтрӗм пӗр шкул ачинчен. 
Кам вӗсем ҫинчен илтмен. 
Пӗлче ман йӗркесенчен.

“Куҫ хӑрать те ал тӑвать” ,— 
Тенӗ халӑх авалах.
Кам ҫакна асра тытать,
Ыр ят илтӗ яланах.

САНЮК

Ҫӑнӑх пек аллатчӗ хӗл 
Ш ур юра, алипеле. 
Ҫил-тӑман веҫтернӗрен 
Ҫул та ҫукчӗ темелле.

Тӗттӗм уй, пуш-пушӑ уй 
Хӑрататчӗ ҫав тери.
Хулӑн кӗрт хупланипе 
Ҫухалатчӗ ҫул йӗрри.

Пурпӗрех эпир шкула 
Ҫул тытаттӑмӑр хастар.
— Вӗренсен пулатӑр ҫын!- 
Тенине ӑҫтан манар?

Пурччӗ пирӗн ушкӑнра 
Уҫӑ кӑмӑллӑ Санюк.
— Айтӑр-ха маяк лартар, 
терӗ пӗринче тӑрук.

Кӗҫ вара пасар пекех 
Ш ав ҫӗкленчӗ таврара. 
Лартрӑмӑр эпир маяк;
Ҫул хытти кирлех ара!

Ы рӑ шухӑш хӗпӗртет 
Ы рӑ ӗҫ тума пире.

Ав, пӗри кӗлте йӑтса 
Килнӗ анлӑ уй-хире.

Тепри ҫапӑ купине 
Салатать хастарланса. 
Ҫапӑри туратсене 
Юр ҫине чикме ансат.

Халь куҫа хупсассӑн та 
Ҫухатмастпӑр шкул ҫулне. 
Савӑнса ял-йыш  мухтать 
Уркенмен ачасене.

— Пултаруллӑ та маттур 
ӗҫлеме пӗлетӗр-ҫке,— 
теҫҫӗ кӳршӗ-аршӑсем,— 
ӑш сӑмах та кирлӗ-ҫке!

I
2
Эс ҫырма-ҫатрасӑр ҫул 
Ан шыра тара ӳксе.
Хӗл иртсен те сулнӑксем 
Такӑнтарӗҫ, тусӑмсем.

Пӗр ҫырма ял патӗнче 
Тинкене илетчӗ шав. 
Шӑрӑх кун типсе каять: 
Сиксе каҫӗ-ши юлхав?

Патгӑр ҫын та каҫаймасть 
Ҫырма урлӑ ялт! сиксе.
Вӑйлӑ ҫумӑр ҫунӑ чух 
Пӑхӑн вӑрттӑн шикленсе.

Хӑрушла кӗрлетчӗ вӑл 
Ҫумӑр шывӗ пулнӑран. 
Хывӑнса каҫаттӑмӑр 
Унӑн урлӑ пит аран.

Кӗр енне кайса хӗвел 
Ҫунса пӗтнӗ кӑвайтла.
Хӗрӗвне памастчӗ — ҫав —
Ҫу иртсен ялан ҫапла.

3
Пӗлӗтсен хура ҫуначӗ 
Перӗнет пек ҫӗр питнех, 
“Камӑн пит сикес килет 
Сив шыва?”— ыйтар тӳрех.

Ҫак ҫырма тӗлне ҫитсен 
Пӗринче Санюк пире 
Пӑхрӗ кӑмӑлсӑр куҫпа;
— Кам юсать ку ҫул-йӗре?

— Ма курмасть ҫакна ял-йыш . 
Айтӑр-ха ҫапла тӑвар:
Ҫак хӑруш ҫырма ҫинчен 
Ял-йыш а астутарар.

Аптратар килтисене 
Ҫак ҫырма инкекӗпе.
Пухчӑр ял-йыш ра пуху 
Туччӑр ҫакӑнта кӗпер.
Ҫакӑн хыҫҫӑн чӑнласах 
Шухӑшсӑр ҫын ҫӳремен. 
Йышӑнчӗ кӗпер тума 
Ман ял-йыш  тырпул кӗртсен.

Карлӑклӑ хитре кӗпер 
Икӗ чӑнкӑ ҫыранпа 
Сыпӑнтарчӗ шкул ҫулне. 
Аптрамастпӑр ҫавӑнпа.

Эх, епле Санюк матгур!
Ҫивӗч ӑслӑ вӑл, вӗри.
Лс пулсан хисеп те пур:
Ҫакӑ вӑл кун-ҫул йӗрри!

Тусӑм! Эсе паянтан мана 
Чунӑм те!
Эп санпа ҫеҫ тупӑп чӑн-чӑнах 
ӗмӗте.
Шухӑ ҫил ачи пек эс ыткӑнса 
пӳлӗме
кӗтӗн те, кайрӑм ҫӳхалса:
“ Мӗн чӗнес?”
Пӗтӗм хуйхӑ-суйхӑ тарчӗ пек: 
Тавтапуҫ!
Ҫил ачи ма лартӑр-ха тӳлек?! 
Пуҫ ан ус!
“ Эсӗ ҫил ачи-ҫке!— терӗм эп ,- 
Ан вӑтан.
Ш ыраса эс туп-ха чӗреме 
юратсан.
Тупрӑн!
Тупрӑн эсӗ чӗрене 
паянтан.
Хытӑ ыратать вӑл хӑш чухне, 
Эс ҫукран.
Юратма пӗлсессӗн чӗререн, 
Савӑн, кул.
Тӗнчене илем кӳме пӗрре 
килтӗм пуль?!

*  *  *

*  *  *

Юрату хӑвачӗ мӗн тери вӗри!
Сан туту, сасартӑк, перӗнсен вара 
Сисрӗм; юн вӗрерӗ!
Халь манран чӗрри
шыраса кам тупӗ хамӑр таврара.

ПРОЗӐЛЛӐ СӐВӐ

“Сан куҫусем цикори пек кӑвак,
Сан куҫусем цикори пек таса” ,— терен 
Эс мана хӗрӳллӗн ыталаса.
“ Цикори куҫ хупать хӗвел ансан ,— эп 
Каларӑм сана ачашшӑн пӑшӑлтатса.—
Пурнӑҫ илемне туйса юрлатӑп 
Ирлӗ-каҫлӑ эпӗ, куҫ хупмасӑр.
Ман пӑхасчӗ сана яланах савса,
Цикори пек кӑн-кӑвак куҫпа йӑл-йӑл кулса. 
Чупту мана, чупту...
Ыталам та калаҫам санпа
Вут кайӑк евӗр ҫунса, ҫутӑ ҫиҫӗм пек ҫиҫсе” .

Ҫамрӑклӑх!
Манран эс ҫухалман иккен! 
Ҫамрӑклӑх!
Каллех эс таврантӑн пулас! 
Санпала каллех эп юрату тупса 
аслӑ ҫут тӗнчешӗн 
юрлама хавӑс.

* * *

Пӗрре килетпӗр тӗнчене, пӗрре!
Ҫӗр хут, пин хут каланӑ кун ҫинчен. 
М ӗн-ма ҫакна манатпӑр, чӗмере? 
Вӑрҫатпӑр, кӳлешетпӗр темӗнччен. 
Пӗрне-пӗри савса та юратса, 
юратура телейлӗ кун тупса 
утасчӗ килӗшӳллӗ сӑмахпа 
куласчӗ ҫӗкленӳллӗ сасӑпа.

* * *

'  -4

НА РУССКОМ ЯЗЫКЕ.
ПЕРЕВОД С ЧУВАШСКОГО 
А. ДМИТРИЕВА.

*  *  *

Коль нет тебя, й день —
сплош ная ночь.

Коль нет тебя со мною рядом, 
милый,

Мечта моя становится
бескрылой —

И ей уже надеждой не помочь.
Бессоница!
Она неумолима...
На помощь призову ли тишину?
Или тебя, далекий, упрекну?
Не покидай надолго,

мой любимый.
А если не дождусь я хоть

немного
Участия живого от тебя,
Скажу: “Прощай!”—

по-прежнему любя.
В подтексте будет:

“ Скатертью дорога!”

Не часто чутким словом я ловлю 
Слова простые:”Я тебя люблю!”
И думы, наподобие камней,
На сердце давят, давят

все сильней.
Я — не вещунья: тайны и обман 
Не заменю на боль

сердечных ран. 
Не дай, судьба, кидаться

мне в людей 
Словами, что и кам ня тяжелей.
А женский долг на

жизненном пути 
Позволь мне до скончания нести.
И с верой в благодатную мечту 
Веночек васильковый я сплету 
И дочери моей его вручу—
Да будет красота ей по плечу!

* * * ■

О, молодость! 
Явилась ты опять! 
О, молодость! 
Спешу тебя обнять! 
Сложи со мной 
Мелодию любви 
И миру спой,
И сердце обнови.

* * *

Помню, помню;
В середине лета 
На поляне я венок плела.
Ты смотрел с улыбкою на это, 
И глаза лучились от тепла. 
Годы, версты —
Были и уплыли...
На развилке ж изненных дорог 
Мы на тропы разные ступили. 
Ддя кого теперь 
Плести венок?

* * *

ч .

Неземная сила 
Так влечет к тебе. 
Поцелуи вкусила 
И — поклон судьбе! 
Все вокруг запело, 
Все в груди кипит! 
Неземное дело — 
Так тебя любить!

* * *

Резкий ветер или дождь,
Или снежные метели —
Если вышел, то дойдешь 
До своей заветной цели.
Но намного легче путь 
Вопреки земным преф адам , 
Если чья-то ды ш ит фудь 
В трудный час с тобою рядом.

* * *

Живем на свете раз,
и только раз! 

0 6  этом повторяем многократно. 
Но неужели говорим невнятно — 
Вражда и ревность снова

точат нас.
А до чего же было б хорошо, 
Когда бы жили, как семья 

большая: 
Счастливый день любовью

приближая, 
Друг другу помогая всей душой!

*  *  *

Витальевича;

евича.

